
				এই পৃষ্ঠাটোৰ বৈধকৰণ হৈছে
১৮৬
[ ৪২ অ
শ্ৰীশ্ৰীশঙ্কৰদেৱ-মাধৱদেৱ চৰিত





প্ৰেমৰ ভৰত কতোহোঁ ভকত
 মাটিত পৰি বাগৰে।

কতো হাত তুলি  হৰি হৰি বুলি
 আনন্দ কৰয় বৰে॥১১॥

এহি মতে বৰ —  —পেটাত শঙ্কৰ
 ৰহিলা আনন্দ হুই।

বুলিয়ো সত্বৰ মাধৱ শঙ্কৰ
 পাপত লাগোক জুই॥১২॥







ত্ৰি-চত্বাৰিংশ অধ্যায়





—নৰনাৰায়ণৰ নিগ্ৰহ—






অনন্তৰে যেন ভৈল তাক শুনিয়োক।

ৰাজাৰ আগত খল দিল বিপ্ৰলোক॥

সমস্তে ৰাজ্যক নষ্ট কৰিল শঙ্কৰ॥

শূদ্ৰ হুয়া নমস্কাৰ লৱে ব্ৰাহ্মণৰ॥১॥







—ব্ৰাহ্মণৰ গোচৰ—






ব্ৰাহ্মণৰ স্ত্ৰীয়ো সেৱা কৰে শঙ্কৰক।

ঘৰে ঘৰে দিয়া ফুৰাৱয় পাদোদক॥

পিতৃৰ গৃহত পুত্ৰ ন কৰে ভোজন।

বোলে নতু লস তই হৰিত শৰণ॥২॥

কেৱৰ্ত্ত কলিতা কোঁচ ব্ৰাহ্মণ সমস্ত।

